
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
১৮৬
বত্রিশ সিংহাসন



পূজাদি করিয়া পুনর্ব্বার সভায় আসিয়া উপস্থিত হইলেন। এবং সভাসদ গণকে বলিলেন এই সকল পুত্তলিকা আমাকে মিথ্যা কথা বলিয়া বঞ্চনা করিতেছে, আমি ইহাদিগের বঞ্চনায় আর ভুলিবনা। ইহা বলিয়া সিংহাসনারোহণার্থ পদ প্রসারণ করিলে



জগজ্জ্যোতি সপ্তবিংশ পুত্তলিকা




হাঁ হাঁ করিয়া উঠিল, আর কহিল মহারাজ কি করিতেছ। আমি এক কথা বলি শ্রবণ কর।

 এক দিবস রাজা বিক্রমাদিত্য সভাতে বসিয়াছিলেন এমত সময়, এক কথা হইল যে, ইন্দ্রের তুল্য কোন রাজা নাই, কেননা তিনি দেবলোকে রাজ্য করেন। রাজা এই কথা শুনিয়া কোন উত্তর করিলেন না, কিন্তু বেতালকে ডাকিয়া আজ্ঞা করিলেন আমাকে ইন্দ্রপুরীতে লইয়া চল। বেতাল অজ্ঞামাত্র রাজাকে লইয়া বিমানরোহণ করিল, এবং মুহূর্তেকের মধ্যে ইন্দ্রের সভাতে উপস্থিত হইল। রাজা তথায় উপনীত হইয়া দেবরাজকে সাষ্টাঙ্গে প্রণাম করিলেন এবং অঞ্জলিবন্ধনপর্ব্বক তাহার সম্মুখে দণ্ডায়মান থাকিলেন। ইন্দ্র তাহাকে দেখিয়া বসিতে আজ্ঞা করিলেন। রাজা উপবেশন করিলে পর দেবরাজ তাহার পরিচয় জিজ্ঞাসা করিলেন। রাজা বলিলেন, স্বামিন আমি অবন্তী নগরের ভূপতি, আমার নাম বিক্রমাদিত্য, আমি আপনার পদ পঙ্কজ দর্শনাভিলাষে এখানে আসিয়াছি। দেবরাজ কহিলেন আমি

	        এই পাতাটি অন্য কোনো ভাষায় উপলব্ধ নয়।

